КОМИ РЕСПУБЛИКАЛӦН
ОЛАНПАС
“Природнӧй да техногеннӧй сяма виччысьтӧмторъясысь                          Коми Республикаса йӧзӧс да мутасъяс видзӧм йылысь”                      Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                               2019 вося ӧшым тӧлысь 19 лунӧ
1 статья. Пыртны “Природнӧй да техногеннӧй сяма виччысьтӧмторъясысь Коми Республикаса йӧзӧс да мутасъяс видзӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2000, 1 №, 1226 ст.; 2002, 9 №, 2065 ст.; 2006, 7 №, 4497 ст.; 2007, 7 №, 4913 ст.; 2010, 37 №, 848 ст.; 2011, 5 №, 90 ст.; 2012, 50 №, 1142 ст.; 2013, 18 №, 364 ст.; 37 №, 704 ст.; 2014, 9 №, 112 ст.;   13 №, 212 ст.; 2015, 7 №, 74 ст.; 21 №, 287 ст.; 2016, 12 №, 146 ст.; 2017,      26 №, 463 ст.; 2018, 19 №, 364 ст.) татшӧм вежсьӧмъяс:
1. 1 статьяын “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” Федеральнӧй оланпасын” кывъяс вежны “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” Федеральнӧй оланпасын (водзӧ – Федеральнӧй оланпас)” кывъясӧн.
2. 2 статьяын “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” кывъяс киритны.
3. 4 статьяӧ содтыны татшӧм сюрӧса 31 юкӧн:
“31. РСЧС-са Коми республиканскӧй системаувса быд лун веськӧдлан органъясӧн лоӧны федеральнӧй олӧмӧ пӧртысь власьт органса мутас органлӧн, кодӧс уполномочитӧма збыльмӧдны Коми Республикаын виччысьтӧмторъясысь йӧзӧс да мутасъяс видзан юкӧнын могъяссӧ, кризис дырйи веськӧдлан шӧрин, а сідзжӧ Коми Республикаын федеральнӧй олӧмӧ пӧртысь власьт органъясса мутас органъяслӧн организацияяс (юкӧдувъяс) да Коми Республикаса олӧмӧ пӧртысь власьт органъяслӧн организацияяс (юкӧдувъяс), кутшӧмъяс могмӧдӧны виччысьтӧмторъясысь йӧзӧс да мутасъяс видзан, вынъясӧн да средствоясӧн веськӧдлан, кутшӧмъясӧс индӧны да корӧны виччысьтӧмторъясысь ӧлӧдӧм да найӧс бырӧдӧм могысь, юӧрӧн вежласян да виччысьтӧмторъяс йылысь йӧзлы юӧртан юкӧнын тайӧ органъяслысь уджсӧ.”.
4. 6 статьяын:
1) 21 юкӧнын:
а) 1 пункт гижны тадзи: 
“1) Федеральнӧй оланпасӧн урчитӧм пӧрадокын дінмуын либӧ муниципалитетъяс костын виччысьтӧмтор лоигӧн реагируйтан дінмуса тшупӧд урчитӧм йылысь помшуӧм примитӧм;”;
б) содтыны татшӧм сюрӧса 11 пункт: 
“11) лоӧм виччысьтӧмторъяссӧ дінмуын либӧ муниципалитетъяс костын виччысьтӧмторъяс лыдӧ пыртӧм йылысь помшуӧм примитӧм, РСЧС-са Коми республиканскӧй системаувса веськӧдлан органъяслы да вынъяслы содтӧд дасьлун либӧ виччысьтӧмтор режим пыртӧм;”;
в) 2 пунктын “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” да “(муниципалитеткостса)” кывъяс киритны;
г) содтыны татшӧм сюрӧса 21 пункт: 
“21) Коми Республика мутасын виччысьтӧмторъясысь ӧлӧдӧм да найӧс бырӧдӧм серти вӧчӧмторъяслысь план вынсьӧдӧм;”;
2) 3 юкӧнын:
а) 3 да 129 пунктъяс киритны;
б) 1210 пунктын “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” кывъяс киритны;
в) содтыны татшӧм сюрӧса 1211 да 1212 пунктъяс: 
“1211) Коми Республика мутасын виччысьтӧмторъясысь ӧлӧдӧм да найӧс бырӧдӧм серти вӧчӧмторъяслысь план дасьтӧм;
1212) виччысьтӧмторъясысь йӧзӧс да мутасъяс видзан да войтырӧс доръян юкӧнын могъяс збыльмӧдігӧн, а сідзжӧ виччысьтӧмторъясысь йӧзӧс да мутасъяс видзан да войтырӧс доръян юкӧнын помшуӧмъяс примитӧмын юӧрӧн отсалан мераяс олӧмӧ пӧртігӧн муниципальнӧй тшупӧдын Коми Республикаын муниципальнӧй юкӧнъяслӧн ӧтувъя дежурно-диспетчерскӧй службаясӧн виччысьтӧмторъясысь ӧлӧдан да найӧс бырӧдан да войтырӧс доръян ӧтувъя канму системалӧн быд лун веськӧдлан органъяслысь удж координируйтӧмсӧ могмӧдан (сы лыдын виччысьтӧмторъясысь ӧлӧдан да найӧс бырӧдан ӧтувъя канму системалӧн вынъясӧн да средствоясӧн, войтырӧс доръян вынъясӧн да средствоясӧн веськӧдлан), федеральнӧй олӧмӧ пӧртысь власьт органъяскӧд, Коми Республикаса да Россия Федерацияса мукӧд субъектлӧн олӧмӧ пӧртысь власьт органъяскӧд, меставывса асвеськӧдлан органъяскӧд да организацияяскӧд юӧрӧн йитчӧмсӧ котыртан пӧрадок урчитӧм;”;
3) 4 юкӧнын “(тайӧ статьяса 3 юкӧнлӧн 1, 2, 3, 5 (муниципалитетъяс костын да дінмуын виччысьтӧмторъяс бырӧдӧм могысь финансӧвӧй да материальнӧй ресурсъяслысь резервъяс лӧсьӧдан да наӧн вӧдитчан пӧрадоксӧ, а сідзжӧ тайӧ резервъясысь видзӧм средствояс бӧр содтан пӧрадоксӧ индан юкӧнын), 8, 10, 121 (Россия Федерацияса Веськӧдлан котырӧ отсӧг сетӧмла шыӧдчан юкӧнын сэк, кор ас вынъяс да средствояс оз тырмыны), 123, 127, 128, 129, 1210 пунктъясын (ас вӧляысь страхуйтан механизмӧн вӧдитчӧмӧн “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” Федеральнӧй оланпаслӧн 111 статья серти гражданалӧн Коми Республика мутасын меститчысь олан жыръяслы вӧчӧм ущерб бергӧдӧмсӧ котыртан уджтас вынсьӧдан юкӧнын)” кывъяс вежны “(тайӧ статьяса 3 юкӧнлӧн 1, 2, 5 (муниципалитетъяс костын да дінмуын виччысьтӧмторъяс бырӧдӧм могысь финансӧвӧй да материальнӧй ресурсъяслысь резервъяс лӧсьӧдан да наӧн вӧдитчан пӧрадоксӧ, а сідзжӧ тайӧ резервъясысь видзӧм средствояс бӧр содтан пӧрадоксӧ индан юкӧнын), 8, 10, 121 (Россия Федерацияса Веськӧдлан котырӧ отсӧг сетӧмла шыӧдчан юкӧнын сэк, кор ас вынъяс да средствояс оз тырмыны), 123, 127, 128, 1210 (ас вӧляысь страхуйтан механизмӧн вӧдитчӧмӧн  Федеральнӧй оланпаслӧн 111 статья серти гражданалӧн Коми Республика мутасын меститчысь олан жыръяслы вӧчӧм ущерб бергӧдӧмсӧ котыртан уджтас вынсьӧдан юкӧнын), 1212 пунктъясын” кывъясӧн.
5. 8 статья гижны тадзи:
“8 статья. Виччысьтӧмторъясысь ӧлӧдӧм да найӧс бырӧдӧм 
                   да пӧжарысь видзчысянлунсӧ могмӧдӧм серти 
                   Коми Республикаса комиссия
1. Виччысьтӧмторъясысь ӧлӧдӧм да найӧс бырӧдӧм да пӧжарысь видзчысянлунсӧ могмӧдӧм серти Коми Республикаса комиссия координируйтӧ РСЧС-са Коми республиканскӧй системаувса веськӧдлан органъяслысь да вынъяслысь виччысьтӧмторъясысь ӧлӧдӧм да найӧс бырӧдӧм серти уджсӧ.
2. Виччысьтӧмторъясысь ӧлӧдӧм да найӧс бырӧдӧм да пӧжарысь видзчысянлунсӧ могмӧдӧм серти Коми Республикаса комиссияӧн юрнуӧдӧ Коми Республикаса Юралысь.
Виччысьтӧмторъясысь ӧлӧдӧм да найӧс бырӧдӧм да пӧжарысь видзчысянлунсӧ могмӧдӧм серти Коми Республикаса комиссия йылысь положениеыс да сэтчӧ пырысьясыс вынсьӧдсьӧны Коми Республикаса Юралысьӧн.”.
6. 12 статьяса 1 юкӧнын “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” кывъяс киритны.
7. 26 статьяын:
1) “Дінмуын да муниципалитетъяс костын виччысьтӧмторъясысь ӧлӧдан да на бӧрын колясъяс бырӧдан мераяссӧ сьӧмӧн могмӧдӧмыс, кутшӧмъясӧс урчитӧма “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” Федеральнӧй оланпасӧн” кывъяс вежны “1. Дінмуын да муниципалитетъяс костын виччысьтӧмторъясысь ӧлӧдан да на бӧрын колясъяс бырӧдан мераяссӧ сьӧмӧн могмӧдыс, кутшӧмъясӧс урчитӧма Федеральнӧй оланпасӧн” кывъясӧн;
2) содтыны татшӧм сюрӧса 2 юкӧн:
“2. Федеральнӧй оланпас серти Коми Республикаса канму власьт органъяс вермӧны вӧчны рӧскод, мый йитчӧма Россия Федерацияса гражданалы ӧтчыдысь материальнӧй отсӧг, сьӧмӧн отсӧг сетӧм да ӧтчыдысь пособиеяс мынтӧм вылӧ веськӧдӧм мероприятиеяс збыльмӧдӧмкӧд сэк, кор бырӧдӧны федеральнӧй да дінмукостса виччысьтӧмторъяс. Индӧм шӧр могъяс вылӧ Коми Республикаӧн вӧчӧм рӧскодсӧ вермӧны могмӧдны сьӧмӧн федеральнӧй сьӧмкуд сьӧм тшӧт весьтӧ Россия Федерацияса Веськӧдлан котырӧн урчитӧм пӧрадокын.”.
2 статья. Тайӧ Оланпасыс вынсялӧ 2019 вося ӧшым тӧлысь              31 лунсянь. 
Коми Республикаса Юралысьлы, Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 

2019 вося ӧшым тӧлысь 24 лун

